
15 avy any @ oniversiten’i Chicago 

I Madagasikara no firenena voafidy ho tsidihina tamin’ity taona ity ho an’ireo 
Mpianatra 15 avy any @ oniversiten’i Chicago. Io maraina io teto amin’ny 

masoivoho Amerikana, dia nihaona  tamin’ny lehiben’ny sampandraharaha serasera 
sy kolotsaina avy eto amin’ny ambasady, Andriamatoa Brett Bruen sy ny lehiben’ny 

sampan’asa miandraikitra ny famolavolana sy tomban’ezaka tetik’asa eo anivon’ny 
USAID, Ramatoa Barbara J. Dickerson , ary Ramatoa Corinne Rafaell, legal and 

policy manager, ireo mpianatra avy any any oniversiten’i Chicago ireto. Niresaka sy 
nifanakalo hevitra ny momba ny fahitan’izy ireo ny tontolo politika sy ny tontolo 
iainana eto Madagasikara izy ireo. Nandray anjara avy eo ireo mpianatra vitsivitsy 

avy ao amin’ny oniversite antananarivo sampana siansa sy avy amin’ny English 
Teaching Program.  

Mianatra  manokana mikasika ny mety ho fiatraikana fandaharan’asan’ny 

masoivoho amerikana  eo amin’ny sehatry ny fiarovana ny tontolo iainana any 
amin’ny tany an-dalam-pandrosoana no tena imasoan’ireto vondrom-pianatra avy 
any Chicago ireto. Tsiahivina fa efa 6 taona izao no nisian’ity fandaharan’asa 

mitsidika tany an-dalam-pandrosoana ity ho an’ireto mpianatra avy any Chicago 
ireto. Sambany izany izao I Madagasikara no nandray an’ireto vondrom-pianatra 

avy any amin’ny oniversiten’i  Chicago ireto. 

Tao aorian’ny fitsidihan’ny masoivoho dia nihaona amin’ireo sampandraharaha 
samihafa miasahana ny tontolo iainana izy ireo ary hitsidika ny vala-javaboahary 

any andasibe ihany koa. 

 


